
1. Ընթացիկ իրավիճակը և իրավական ակտի ընդունման անհրաժեշտությունը. 
Սույն որոշմամբ նախատեսված փոփոխությունը պայմանավորված է Հայաստանի Հանրապետության սննդամթերքի անվտանգության տեսչական մարմնի պետական վերահսկողություն իրականացնող պաշտոնատար անձանց համազգեստը կիրառելի դարձնելու հանգամանքով:
Հայաստանի Հանրապետության սննդամթերքի անվտանգության տեսչական մարմնի պետական վերահսկողություն իրականացնող պաշտոնատար անձանց կողմից համազգեստի կրման արդյունքում անհրաժեշտություն է առաջացել տարանջատել մեկ տեսակի կիսավերարկուն՝ սահմանելով  աշնանային և ձմեռային կիսավերարկու, քանի որ ներկայիս կիրառվող կիսավերարկուն բավականին հաստ տեսակի է և հնարավոր չէ օգտագործել աշնանը և գարնանը:
Համազգեստի տարրերի տեսականու ավելացման անհրաժեշտությունը պայմանավորված է տարածքի բնակլիմայական պայմաններով, մասնավորապես՝ ցուրտ ձմեռներով և  համեմատաբար ավելի մեղմ գարուն/աշուններով, որի արդյունքում նույն տեսակի կիսավերարկուն կրելը դառնում է ոչ կիրառելի և անհարմար:

           2. Կարգավորման նպատակը և բնույթը.	
Ներկայացվող նախագծով առաջարկվում է Հայաստանի Հանրապետության սննդամթերքի անվտանգության տեսչական մարմնի պետական վերահսկողություն իրականացնող պաշտոնատար անձանց համազգեստը կիրառելի դարձնել և  վերջիններիս տրամադրել ինչպես աշնանային, այդպես էլ ձմեռային կիսավերարկու:

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Հայաստանի Հանրապետության սննդամթերքի անվտանգության տեսչական մարմնի կողմից համատեղ: 
4. Իրավական ակտի կիրարկման դեպքում ակնկալվող արդյունքը.
Նախագծի ընդունմամբ ակնկալվում է Հայաստանի Հանրապետության սննդամթերքի անվտանգության տեսչական մարմնի պետական վերահսկողություն իրականացնող պաշտոնատար անձանց համազգեստը կիրառելի դարձնել և  վերջիններիս տրամադրել ինչպես աշնանային, այդպես էլ ձմեռային կիսավերարկու։

 5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026 թվականների ծրագրի, ոլորտային և/կամ այլ ռազմավարությունների հետ:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:
Համազգեստի տարրերի տեսականու ավելացումը այս պահի դրությամբ լրացուցիչ ֆինանսավումում չի առաջացնի, քանի որ հաշվի է առնվելու նախորդ տարվա մրցույթի գինը և այս տարի բյուջեով չի նախատեսվում ձմեռային կիսավերարկուի գնում։ 

